
KY NUMER | KUSHTOHET

njé inovacioni politikash publike mbéshtetur né pérvojén e takimeve té “trekéndéshit” Bashki-
Polici-Prokurori té realizuara nga IDM. Né bashké&punim me kryetarét e bashkive, drejtorét e
drejtorive té policive vendore (shefat e komisariateve) dhe drejtuesit e prokurorive té rretheve
gjygésore né shumé bashki té vendit si Pogradec, Kor¢é, Librazhd, njésia 5 dhe 7 e bashkisé
Tirang, Elbasan, Berat, Fier, Lushnje, Kavaj&, Kaméz, Dropull, Shkodér, Dibér, Lezhé dhe Kurbin.

Mésimet e nxjerra nga pérvoja e grumbulluar u konceptuan dhe u pilotuan si gasje ciklike
pér luftén kundér krimit né€ Elbasan, Lezhé dhe Kurbin. Pikérisht kéto takime dhe planet
shuméaktoriale vendore respektive pérshkruhen né keté buletin.

Cikli nis me takimet konsultuese té “trekéndéshit” qé pérbéjné njé pérpjekje té drejtpérdrejté pér
té pérfshiré qytetarét né operacionalizimin e infrastrukturés sé sigurisé né nivel lokal. Ato rrisin
pérgjegjshmériné e secilit prej institucioneve té “trekéndéshit” dhe njéherazi nxisin kohezionin
midis detyrimeve té bashkisé pér shérbime sa mé cilésore; me ndarjen e pronésisé me aktorét

e tjeré nga ana e Policisé sé Shtetit pér planin e veprimit pér policimin né komunitet, si dhe me
punén e prokurorisé pér edukimin dhe informimin ligjor té komunitetit, né ményré té vecanté té
rinjve.

Pas takimeve konsultuese, institucionet e “trekéndéshit” ndérvepruan midis tyre dhe me IDM-né
pér té evidentuar problematikat dhe kércénimet vendore té sigurisé. Mbi bazén e tyre u hartua
plani shumé&aktorial pér luftén kundér krimit né nivel vendor i cili u bé pjesé e diskutimit dhe
miratimit n€ mbledhjen e rradhés té Késhillit Vendor pér Siguriné Publike. Né kété buletin, botohen
pjesé nga prioritete té€ ndryshme té secilit prej kétyre planeve shuméaktoriale t€ bashkive né
fokus. Miratimi i planit shuméaktorial nga Késhilli Vendor té Sigurisé Publike (KVSP) e shndérron
kété institucion né njé “gendér té vlerésimit té prioriteteve té sigurisé vendore .

Megjithése mund té thuhet se praktika frymézohet nga ajo g€ né Holandé njihet si “trekéndéshi

i arté”, pérvoja e aplikuar nga IDM éshté térésisht e mbéshtetur né legjislacionin dhe praktikat
vendase. Eksperienca e deritanishme, nuk ka krijuar asnjé sforcim dhe gjithcka éshté realizuar nga
veté institucionet.

Plani shuméaktorial vendor ka karakter gjithépérfshirés dhe kérkon kontributin e institucioneve
publike, private, shoqgérisé civile, gytetaréve per zbatimin e tij. Né keté buletin, pérshkruhet
edhe roli gé kané titullarét e institucioneve dhe sekretariati teknik prané ¢do institucioni té
“trekéndéshit”.

CIKLI SPIRAL | BASHKEPUNIMIT TE
“TREKENDESHIT" - NJE INOVACION PER NJE
QASJE TE QENDRUESHME NE LUFTEN KUNDER
KRIMIT NE NIVEL VENDOR

Né Shqipéri, shumé aktoré kané investuar
né pérgjegjésiné publike té institucioneve
gé zbatojné ligjin dhe né reagimin e tyre
ndaj prioriteteve té gytetaréve; pak prisnin
gé celési té gjendej né bashképunimin
trepalésh midis Policisé, Prokurorisé dhe
Qeverisé Vendore, “mundésuar” pérmes
pérfshirjes sé qytetaréve.

Krimi éshté arsyeja kryesore pse shumica
e shqgiptaréve ndihen té pasigurt né
pérditshmériné e tyre.* Pér kété arsye,
parandalimi dhe lufta kundér krimit jané
té njé réndésie té madhe, jo vetém pér
agjencité e zbatimit té ligjit, por edhe pér
geverité vendore té cilat jané pérgjegjése
pér cilésiné e jetés sé gytetaréve. Mbi
kété bazé, IDM nisi té avokonte vite mé
paré pér pérgjegjésiné e pérbashkét

dhe pér njé bashképunim mé té ngushté
midis institucioneve dhe aktoréve ky¢

né kontekstin e sigurisé publike. Ndérsa
iniciativa té shumta kané béré pérpjekje
pér té pérmbushur kété objektiv, celési

i rezultateve té géndrueshme u gjet

né té ashtuquajturin bashképunim té
“trek&ndéshit” midis policisé&, prokurorisé
dhe bashkisé, njé mekanizém i cili
lehtésohet dhe plotésohet nga pérfshirja e
gytetaréve.

Gjaté vitit 2018-2019, IDM pilotoi me
sukses takime publike konsultuese pér
parandalimin e krimit dhe siguriné publike

né nivel vendor. Drejtuesit e institucioneve
té “trekéndéshit” (Bashkia, Policia

dhe Prokuroria) u takuan me gytetaré,
pérfagésues té institucioneve arsimore,
té rinj, prindér, grupe té ndryshme
interesi, pérfagésues té shogérisé
civile, komunitetin e biznesit, anétaré te
Késhillave Bashkiaké, media dhe aktoré
té tjeré té interesuar pér té diskutuar
mbi sfidat vendore dhe prioritetet pér
parandalimin e krimit.

Njé nga pengesat né luftén dhe
parandalimin e krimit ka gené mungesa

e pérfshirjes se qytetaréve dhe grupeve

té interesit né iniciativa lokale pér té
pérmirésuar siguriné publike dhe pér

ta béré ate njé proces pérfshirés dhe

té drejtuar nga iniciativat vendore. Njé
studim i IDM arriti né pérfundimin se
strategjité e Policimit jané hartuar pa
pérfshirjen e ndonjé institucioni tjetér
vendor ose pjesémarrjen e qytetaréve.
Pilotimi i takimeve té “trekéndéshit” nga
IDM né tre bashki té vendit, Elbasan,
Lezhé dhe Kurbin adreson mungesén e
pérfshirjes sé géndrueshme té komunitetit
dhe prezanton gytetaret si njé aktor
shumé té réndésishém né ndértimin e njé
axhende té miréfillté pér siguriné vendore.
Kjo jo vetém e bén procesin shuméaktorial
dhe gjithépérfshirés, por nga ana tjetér
siguron pérgjegjshmériné e institucioneve
ndaj qytetaréve.

1 Kytrend vazhdon gé nga 2016. Sipas sondazhit vjetor té IDM “Besimi né Qeverisje”, 71% e shqiptaréve
né 2018 dhe 67% né 2019 kané raportuar qé krimi &shté arsyeja kryesore pér tu ndjeré té pasigurt.
Shikoni “Besimi né Qeverisje 2019” fage 117. Burimi: https://www.al.undp.org/content/albania/
en/home/library/democrat_governance/-trust-in-governance--opinion-poll-2019- .html Instituti pér
Demokraci dhe Ndérmjetésim, Buletini nr.5 “Integritet, llogaridhénie, partneritet”, 2020

Zbatimi nga aktorét
vendor sipas
pérgjegjésive té
miratuara té planit

Késhilli Vendor i Sigurisé
Publike KVSP miraton
planin shuméaktorial

vendor

SI FUNKSIONON CIKLI SPIRAL
| “TREKENDESHIT” NE PRAKTIKE?

Diagrama e méposhtme paraqet grafikisht
procesin ciklik spiral té “trekéndéshit”.
Aktiviteti fillon me takimet konsultuese
té “trekéndéshit” (me pjesémarrjen

e Kryetarit té Bashkisé&, drejtuesit e
Prokurorisé sé Rrethit dhe drejtuesit

e Policisé), me gytetarg, pérfagésues

té shoqérisé civile dhe grupe interesi

ﬁ

Takime konsultuese té
“trekéndéshit” (identifikimi
i riskut & kércénimeve;
rivlerésimi i procesit)

JaX

té cilét sjellin né tryezé problemet dhe
kércénimet e sigurisé né komunitet.
Takimet konsultuese té “trekéndéshit”
provuan té jené njé dimension i munguar
né punén e institucioneve ligjzbatuese.
Ato rezultuan njé instrument i suksesshém
pér pérfshirjen e qytetaréve né avancimin

e njé axhende té sigurisé nga poshté-

lart pérmes hartezimit té rrezigeve dhe
kércénimeve ndaj sigurisé publike.

Mé pas, IDM né bashképunim me zyrén

e kryetarit té bashkisé dhe partneré té
tjeré té “trekéndéshit” pérkthyen rreziget
e identifikuara pér siguriné né njé plan
tre vjecar pér parandalimin e krimit i cili

i pércillet Késhillit Vendor pér Siguriné
Publike (KVSP) pérvendimmarrjen e
pérbashkét té anétaréve.

Procesi i zbatimit té planit shuméaktorial
mund té konsiderohet mé té drejté
procesi mé sfidues. Plani kérkon nga
“trekéndéshi”, si dhe institucione té
tjiera publike dhe private pér té punuar
vazhdimisht me njéri-tjetrin pér zbatimin
e masave té ndryshme té identifikuara.
Trekéndéshat e vegjél né diagram
paragesin mundésiné e mbajtjes se
takimeve te ndryshme konsultuese

midis institucioneve té “trekéndéshit”
sipas nevojave té ndryshme gé dalin

nga procesi i zbatimit té planit. Kéto
takime, sipas rastit, zhvillohen ose né
nivelin e drejtuesve té institucioneve té
“trekéndéshit” ose té Sekretariatit Teknik
té tij.

Cdo gjashté muaj, drejtuesit e
institucioneve té “trekéndéshit”
organizojné takimin e rradhés konsultues
pér té vlerésuar sé bashku me gytetarét
nivelin e zbatimit té planit. Né té

njéjtén kohé, kéto takime shérbejné pér
pérditésimin e planit me informacion dhe
objektiva té reja.

Pérshkrimi i ciklit garanton funksionimin
e vazhdueshém té bashképunimit té
institucioneve té “trekéndéshit”, né

njé ményré té vazhdueshme spirale.
Késhtu, “trekéndéshi” siguron mjedisin
pér hartimin, zbatimin dhe pérditésimin
e politikave dhe masave pér siguriné

té drejtuara nga qytetarét. Kjo qasje
éshté inovative pér ményrén se si nxit
ndérveprimin dhe bashképunimin
ndérmjet institucioneve, nga ana tjetér,
zhvillimi ciklik i takimeve té “trekéndéshit”
siguron gé politikat vendore té sigurisé

0\

té kené né gendér qytetarét. N& té njéjtén
koh&, procesi pérfshin dhe fugizon
gytetarét né kérkim té pérgjegjésive
institucionale dhe pér njé geverisje me
pjesémarrje.

Ky proces bashképunimi ndérinstitucional
vendor nga njéra ané kérkon ndarjen e
pérgjegjésive dhe bashképunimin midis
institucioneve, ndérsa nga ana tjetér
ndikon né pérmirésimin e performancés
publike pér secilin institucion té
“trekéndéshit.

Pér Policiné, kjo do té thoté qé pér heré té
paré parandalimi dhe lufta kundér krimit
nuk éshté ekskluzivisht pérgjegjésia e saj,
por ndahet gjerésisht né nivel lokal me
shumé aktoré vendor duke pérfshiré dhe
gytetarét.

Pér Prokuroriné, kjo do té thoté qé pér
heré té paré institucioni té dalé nga

zyra drejt qytetarit, duke u investuar

pér sensibilizimin e komuniteteve mbi
statistikat dhe trendét e kriminalitetit dhe
né ményré té vecanté né edukimin ligjor té
té rinjve.

Pér Bashkiné, kjo do té thoté té marrésh
meé shumé pérgjegjési pér cilésiné e
jetés sé qytetaréve pérmes mbéshtetjes
dhe shérbimeve mé té mira pér siguriné
publike. Praktika rezulton né pérgjegjési
dhe kompetenca gjithnjé né rritje pér
geverisjen vendore né Shqipéri.



TAKIM KONSULTUES ME AKTORET E "TREKENDESHIT"

DHE QYTETARET, ELBASAN

Né fjalén hapése té takimit konsultues
né teatrin Skampa té Elbasanit me
pérfaqésues té shoqérisé civile dhe
grupe té interesit, Kryetari i Bashkisé
Elbasan, z. Llatja, theksoi se pjesémarrja
e aktoreve té ndryshém né takim tregon
mbéshtetje maksimale pér siguriné
publike dhe parandalimin e krimit. Ai shtoi
se Bashkia Elbasan po pérpiget ta béjé té
pérhershme praktikén e “trekéndéshit”
né bashképunim me Policiné dhe
Prokuroriné. Né vijim, solli né vémendje
té pranishmeve, se géllimi i takimeve té
tilla éshté gé drejtuesit e “trekéndéshit”
té identifikojné problematikat qé ndeshin
gytetaret né pérditshmériné e tyre. Kryetari
shpjegoi se mbi bazén e problemeve

té identifikuara do té shkohet drejt njé
plani pér tu miratuar né Késhillin Vendor
té Sigurisé Publike (KVSP). Ai shtoi se
Bashkia ka né plan gé sé shpeijti té
ngrejé strukturat komunitare né qytet

si njé organizim né nivel lagjeje g€ do

ti mundésojé njé shtysé domethénése
bashképunimit midis bashkisé,
komunitetit, Policisé sé Shtetit dhe
institucioneve té tjera ligjzbatuese.

Kreshnik Ajazi, Drejtues i Prokurorisé sé
Rrethit theksoi se drejtésia duhet kuptuar
si njé shérbim publik, prandaj éshté e
nevojshme gé té gjithé aktorét té jené té
bashkuar. Prokurori shtoi se institucioni
gé ai pérfagéson éshté pérpjekur té jeté
i hapur dhe transparent ndaj qytetaréve
pérag sa e lejon ligji. Ai cilésoi se

kané ashpérsuar politikén penale pér
shpérndarjen e léndéve narkotike

dhe pérrastet e dhunés né familje né
funksion té parandalimit té tyre, duke
shtuar se bashképunimi midis Policisé
dhe Prokurorisé ka gené organik dhe
funksional.

Arjan Muga, Drejtor i Drejtorisé Vendore
té Policisé Elbasan gjaté fjalés sé tij vuri
theksin né réndésiné gé ka bashképunimi

LLOGARIDHENIA
PUBLIKE

PARANDALIMI
E KRIMI

i aktoréve té “trekéndéshit” né interes té
zgjidhjes sé problematikave té qytetaréve,
si dhe té rritjes sé efikasitetit té luftés
kundér krimit té organizuar dhe krimit

né pérgjithési. Gjithashtu, ai u ndal né
réndésiné gé ka bashképunimi dhe rritja
e besimit té qytetaréve té policia. Ai shtoi
se Drejtoria Vendore e Policisé Elbasan e
ka ndértuar punén e saj né bashképunimin
gjithépérfshirés dhe né pérgjegjshmériné
institucionale né shérbim té axhendés
vendore té sigurisé. Drejtori theksoi se
njé nga prioritetet e tyre jané lufta kundér
krimit, rritja e parametrave té sigurisé
rrugore, rritja e parametrave té rendit

dhe sigurisé né térési, hegja e garkut té
Elbasanit nga harta e kultivimit té Kanabis
Sativa, dhe forcimi i bashképunimit

me gjithé institucionet vendore dhe
komunitetin.

74

Drejtoresha e Zyrés Vendore té Arsimit
né Elbasan, Anila Cota u shpreh se éshté
shumé e réndésishme té garantohet
siguria né institucionet arsimore dhe
bashképunimi midis prindérve, fémijéve,
mésuesve. Ajo shtoi se parandalimi

i pérdorimit té drogave ka rezultuari
suksesshém, me pérjashtim té disa
rasteve sporadike. Drejtoresha ngriti

B

disa problematika lidhur me ¢éshtjet
administrative né shkollé duke shtuar se
mungon personeli i trajnuar, kamerat dhe
pajisjet qé sigurojné mbrojtjen né rast
zjarri.

Pérfagésues té shoqérisé civile sollén
né vémendje té pjesémarrésve disa
problematika lidhur me siguriné publike.
U propozua ngritja e strukturave me
mediator social pér té lehtésuar punén

e Policisé né ¢éshtje pa karakter penal.
Kryetari i Qendrés sé Bashképunimit
Ndérfetar né Elbasan z. Arben Ramkaj,

u shpreh se né Elbasan ekziston kodi

i heshtjes duke theksuar se éshté e
nevojshme té krijohen takime periodike
midis institucioneve dhe gytetareve, dhe
té keté bashk&punim té vazhdueshém
midis tyre.

KALENDARI | AKTIVITETEVE NE KUADER TE PLANIT

TE PERBASHKET SHUMEAKTORIAL

PER PARANDALIMIN E KRIMIT NE BASHKINE ELBASAN

Gjaté mbledhjes sé Késhillit Vendor
pér Siguriné Publike (KVSP) u diskutua
dhe votua nga té gjithé anétarét plani
shuméaktorial né luftén kundér krimit.

Anétaret e KVSP shprehen besimin e tyre té

ploté né zbatimin e kétij plani.

Objektivat e kétij plani jané:

2. Reduktimiiintensitetit dhe eliminimi
gradual i dukurive qé kércénojné
siguriné publike dhe né vecanti grupet
vulnerabél

3. Investiminé njé gasje té vazhdueshme,
té pérséritur cdo 6-muaj dhe
gjithépérfshirése té “trekéndéshit” me

publikun

1. Ngritja e kapaciteteve dhe investimi

shuméaktorial i cili pérfshin qytetarét
né parandalimin e krimit

Méposhté jané paragitur disa nga
prioritetet qé pérmban plani shumé&aktorial

pér parandalimin e krimit né Elbasan

kapaciteteve té
“trekéndéshit”
né kuadér té
kétij plani
(prioritet i
moderuar)

ligjin e geverisjes vendore
pér ngritjen e strukturave
komunitare né gytetin e
Elbasanit (parashikohen rreth
24 struktura komunitare/
ndérlidhés pér gjithé territorin
e qytetit té Elbasanit)

Elbasan

PROBLEMATIKA | TITULLI | AKTIVITETIT INSTITUCIONI KOHA

DHE PRIORITETI PERGJEGJES

Pérgatitja Bashkia miraton buxhetin né | Bashkia Elbasan | NENTOR &
dhe ngritja e zbatimin e neneve 68,69 pér | Késhilli Bashkiak | DHJETOR 2020

Ngritja e strukturave

komunitare dhe trajnimi i tyre
pér té ngritur kapacitetet pér
partneritete me institucionet

Bashkia Elbasan
IDM
OJF

6-MUJORI |
PARE 2021




PROBLEMATIKA | TITULLI I AKTIVITETIT INSTITUCIONI KOHA
DHE PRIORITETI PERGJEGJES
Drejtuesit e institucioneve té Komisariati i DHJETOR 2020
"trekéndéshit" béjné té ditur Policisé Elbasan
pér stafin e ¢do institucioni Prokuroria e
pér detyrimet ndaj kétij plani Rrethit Gjygésor
Bashkia Elbasan
Ngritja e strukturés teknike Komisariati i NENTOR 2020

né pérbérjen e sé cilés jané
pérfagésues té Policisé,
Prokurorisé Dhe Bashkisé.
Kjo strukturé funksionon

si sekretariat teknik i
"trekéndéshit” prané
Bashkisé

Policisé Elbasan
Prokuroria e

Rrethit Gjygésor
Bashkia Elbasan

Pérballja me
dukuriné e
“kulturés sé
heshtjes” nga
institucionet e
“trekéndéshit”
(prioritet i
moderuar)

Rritja e komunikimit

dhe transparencés

té institucioneve té
"Trekéndéshit" me qytetarét

Komisariati i
Policisé Elbasan
Prokuroria e
Rrethit Gjygésor
Bashkia Elbasan

DHJETOR 2020
- né vazhdim

- komunikim
periodik/ min-
imalisht njé
heré né muaj
(institucionet e
"trekéndéshit"
mund té béjné
publik kété
plan/ ose
ecuriné e kétij
plani)

Mbajtja e takimeve periodike | Komisariati i CDO TRE MUA]
me OJF dhe grupe té tjera té Policisé Elbasan

interesit nga institucionet e Prokuroria e

“trekéndéshit” pér tu njohur Rrethit Gjygésor

me problematikat e tyre Bashkia Elbasan

Rritja e komunikimit dhe Komisariati i 6-MUJORI |
partneritetit té Policis€ me Policisé Elbasan | DYTE 2021

qytetarét (pérmes strukturave
komunitare)

OJF

L

PROBLEMATIKA
DHE PRIORITETI

Zonat e
“nxehta”/
hotspotet pér
pérdoruesit dhe
shpérndarésit

e drogés apo té
krimit (prioritet
i larté)

TITULLI | AKTIVITETIT INSTITUCIONI KOHA
PERGJEGJES

Institucionet e “trekéndéshit” | Komisariati i NE

bashképunojné me Policisé Elbasan | VAZHDIMESI

gendrén e bashképunimit
Ndérfetar dhe shoqériné
civile pér organizimin e

Prokuroria e
Rrethit Gjyqgésor
Bashkia Elbasan

takimeve sensibilizuese Drejtoria
dhe ndérgjegjésuese Arsimore
té komunitetit sipas Qendra e
problematikave bashképunimit
Ndérfetar
OJF
Identifikimi i zonave té Komisariati i DHJETOR 2020

"nxehta" pér pérdoruesit dhe
shpérndarésit e drogés dhe
bérja e tyre publike

Policisé Elbasan
Prokuroria e

Rrethit Gjygésor
Bashkia Elbasan

Pé&rmirésimi i njé sistemi Komisariati i 3-MUJORI'|
vézhgues té kamerave né Policisé Elbasan | PARE 2021
gytet né ményré té vecanté né | Bashkia Elbasan
zonat e “nxehta”/ hotspote
Puna operative né forma té Komisariati i NE
ndryshme té Policisé pér té Policisé Elbasan | VAZHDIMESI
goditur kéto grupe kegbérése | (Sektori i

krimeve)
Evidentimi individual i Komisariati i NE
frekuentuesve té zonave té Policisé Elbasan | VAZHDIMESI
“nxehta" dhe bashképunimi Bashkia Elbasan
shumé&aktorial pér té ulur Qendra e
intensitetin e pérfshirjes bashképunimit
individuale né grupe Ndérfetar

OJF

Institucionet

Arsimore
Ndjekja né vazhdimési té Komisariati i NE
dinamikés sé lévizjes dhe Policisé Elbasan | VAZHDIMESI
ndryshimit té€ zonave té (Sektori i
“nxehta” krimeve)




MBLEDHJA E.I.(ESHILLIT VENDOR
PER SIGURINE PUBLIKE ELBASAN

Né hapjen e mbledhjes sé Késhillit Vendor
pér Siguriné Publike né Elbasan, Kryetari i
Bashkisé Elbasan, Gledjan Llatja, e quajti
prezantimin e planit shuméaktorial pér
parandalimin e krimit si njé déshmi té
maturimit té punés se KVSP té nisur gé né
vitin 2016 né kété bashki. Ai shtoi se ky
plan, i cili éshté hartuar me ekspertizén e
Institutit pér Demokraci dhe Ndérmjetésim,
vjen si rezultat i njé bashképunimi té miré
midis institucioneve dhe qytetaréve.

Z. Llatja theksoi se me ané té kétij
plani arrihet:

Sé pari, institucionalizimi i
“trekéndéshit” (Bashki, Polici,
Prokurori).

Sé dyti, Késhilli Vendor pér
Siguriné Publike (KVSP) merr njé
formé mé operacionale pune, me
njé axhendé konkrete.

Pasi shpjegoi planin dhe
pérgjegjésité pérkatése pér¢do
aktor, kryetari i bashkisé pérmendi
tre pika té nxehta (hotspote) té
krimit, si ajo e stacionit té trenit,
njé pjesé e parkut rinia, dhe né
disa lagje periferike té qgytetit.

Té gjithé kéto hotspote jané pjesé
e planit té pérbashkét pér té cilat
policia do té raportojé né takimin e
rradhés publik té “trekéndéshit”

“Plani i pérbashkét shuméaktorial pér
parandalimin e krimit né Bashkiné Elbasan
éshté planifikuar miré. Né keté plan
veprimi jané pércaktuar qarté prioritetet
duke i shkallézuar né prioritet té larté, té
moderuar, dhe té ulét”. Drejtori i Policisé
Vendore Elbasan, Alket Shatro.

Z. Shatro identifikoi si fenomen
shqgetésues krimet ndaj pronés dhe
kryesisht vjedhjet e banesave dhe
bizneseve. Duke theksuar se fokusi
kryesor ka gené siguria né shkolla, ai
pérmendi problematika té lidhura me
shmangien e ngjarjeve kriminale si dhe
shitjen e léndéve narkotike né shkollé
dhe né aférsi té tyre. U shfaq i preokupuar
pér parandalimin e krimit dhe evidentoi
disa zona ku ka sinjalizime pér pérdorimin
dhe shpérndarjen e léndéve narkotike. Z.
Shatro pérmendi se jané zhvilluar tema
kundér pérdorimit té duhanit dhe drogés
né té gjithé shkollat né Elbasan. Ai shtoi
se me kérkesé té Gjimnazit “Vasil Kamami”
Elbasan éshté zhvilluar tema “Trafikimi i
genieve njerézore”.

Njé shqetésim tjetériidentifikuar lidhej
me konfliktet pér pronén té cilat gjenerojné
vepra penale kundér personit. Gjithashtu,
ai pérmendi problematikén e dhunés né
familje duke theksuar se ka njé trend né
rritje t€ denoncimeve té rasteve té dhunés
né familje. Ai shtoi se njé nga prioritet
kryesore mbetet parandalimi, goditja dhe

zhdukja e kultivimit t€ biméve narkotike.

Drejtues i Prokurorisé, Kreshnik Ajazi,

e quajti planin shuméaktorial pér
parandalimin e krimit si njé mekanizém
konkret gé do té ndikojé né siguriné
publike. Ai theksoi se Prokuroria merr
pérsipér té gjithé detyrimet nga ky plan,
duke i dedikuar njé bashképunim té
vecanté me pérfagésues té prokurorisé
né bashképunim me shkollat dhe OJF-té&,
pér edukimin ligjor dhe sensibilizimin

pér trendét e kriminalitetit né Elbasan. Z.
Ajazi u shpreh optimist pér zbatimin dhe
konkretizimin e njé plani pér parandalimin
e krimit. Ai theksoi se prokuroria éshté

e angazhuar né rritjen e bashképunimit
me qytetaret. Pér mé tepér ai shtoi se
institucioni gé ai drejton ka béré dy
marréveshje me OJF né Elbasan lidhur
me eliminimin e dhunés me bazé gjinore.
Prokurori kérkoi qé té pérfshihet né plan
realizimi i dyerve té hapura nga Prokuroria
pér nxénésit e shkollave té mesme té
Elbasanit.

Drejtoresha e Zyrés Vendore té Arsimit né
Elbasan, Anila Cota, vlerésoi planin dhe
shprehu besimin né realizmin e tij, ajo
theksoi se nga konsultimi i zhvilluar nga
drejtuesit e “trekéndéshit” me qytetarét
e Elbasanit, kalohet né njé plan pune
konkret dhe operacional. Ajo shtoi se

drejtoria arsimore duhet té pérfshihet

né mé shumé pika té planit dhe té kété

rol aktiv si né parandalimin e pérdorimit

té léndéve narkotike dhe alkoolit apo

dhe né parandalimin e trafikimit té
genieve njerézore, pérmes fushatave
sensibilizuese dhe identifikimit té
hershém té rasteve potenciale pér trafikim.

Kapacitetet e institucioneve té
“trekéndéshit” luajné njé rol kryesor

né hartimin dhe zbatimin e planit
shumé&aktorial. Ndérveprimi né kuadér té
“trekéndéshit” nuk éshté céshtje vetém

e titullaréve dhe as e sekretariatit teknik
té “trekéndéshit”, por njé filozofi pune gé
duhet té kihet parasysh nga institucionet
né térési. Njé puné e bashkérenduar
shuméaktoriale e nisur nga Policia

e Shtetit pér eliminimin e pikave té
nxehta (hotspoteve) té krimit né qytet, e
shndérron policimin né shkencé. Analiza
e pikave té nxehta (hotspoteve) orienton
ndérhyrjen e cila mund té kérkojé veprim
policor apo veprim té bashkérenduar me
até social. Me veprim social kuptohet edhe
pérfshirja e bashkisg, shkollés, familjes
apo komunitetit vendor. Drejtori i IDM-sé,
Sotiraqg Hroni

TAKIM KONSULTUES ME AKTORET E "TREKENDESHIT"

DHE QYTETARET, LEZHE

Bashképunimi né kuadér té institucioneve
té “trekéndéshit” pér parandalimin e
krimit 8shté shumé i réndésishém né
ményré qé lufta kundér krimit t€ mos
mbetet vetém detyrim i Policisé sé Shtetit.
Bashkia Lezhé dhe té gjithé institucionet
e tjera do té japin kontributin e tyre né
zbatimin e ligjit. Pér té parandaluar krimin
duhet béré evidentimi i problematikave gé
nga geliza e familjes, shkolla, kryepleqté,
administratorét, dhe shérbimi social.

Kriminaliteti éshté njé fenomen social i cili
kérkon gjithnjé e mé shumé bashképunim
shumé&aktorial, duke pérfshiré Bashking,
Policin€, Prokuroriné dhe institucione té
tiera vendore. - Pjerin Ndreu, Kryetar i
Bashkisé Lezhé

Duhet rritur bashképunimi i njésive
vendore me Policiné pér rastet e
evidentuara pér kultivimin e Kanabis.
Njéherazi, konfliktet mbi pronén jané
njé ¢éshtje gé duhet té jeté né vémendje



té Kadastrés, njé institucion i cili duhet

té zbatojé ligjin 20/2020 pér ¢éshtjet e
pronésisé té cilat sjellin problematika

dhe konflikte pér gytetarét. Shprehim
gatishmériné qé prokuroria Lezhé té
investohet né edukimin ligjor té nxénésve,
duke shtuar masat pér parandalimin e
pérdorimit té biméve narkotike dhe pér
sensibilizimin ndaj fenomenit té bullizmit,
njé fenomen problematik né shkolla -
Milan Laskaj, Drejtuesi i Prokurorisé sé
Rrethit Lezhé

Drejtori i Drejtorisé Vendore té Policisé
Lezhé, Zef Laska tha se komuniteti
pérballet me disa problematika pér té
cilat nevojitet bashké&punim pasi policia
nuk mundet t’i japé e vetme zgjidhje
problematikave. Mé& tej z. Laska u

shpreh se pérballet me problematika

té ndryshme té sigurisé publike, deri te
konfliktet pér pronén dhe ujin. Ai vlerésoi
bashképunimin e institucioneve dhe ftoi
pjesémarrésit té adresojné problematikat
né takim. Z. Laska e cilésoi jetike rritjen e
bashképunimit me gytetarét, komunitetin,
dhe institucionet pér siguriné publike.

Drejtoresha e ZVAP Lezhé, Antoneta Suta
shprehu nevojén pér pajisje me kamera
pér té gjithé shkollat, duke kérkuar né
ményré té vecanté mbulimin me kamera

té mjediseve pérreth shkollave. Ndérsa
pér shkollat me numér té larté nxénésish
duhet té kété prani té forcave té Policisé né
oraret e ardhjes dhe largimit t& nxénésve.
Ajo shpjegoi se shtimi i oréve edukative
me Policiné dhe prokuroriné do té bénte
tematikat e trajtuara mé té kuptueshme
pér nxénésit. Pér mé tepér, u theksua se
media duhet té kété njé rol mé té shtuar
né mbulimin e problematikave qé prekin té
rinjté.

Shef i Sektorit té Policimit né Komunitet
nga Drejtoria e Pérgjithshme e Policisé,
Ferdinand Zera pérshéndeti takimet
konsultuese né Elbasan dhe Lezhé duke
vené né dukje se takimet e “trekéndéshit”

jané njé mundési pér té sjellé bashké té
gjithé aktorét publiké, privat, anétarét e
Késhillit Bashkiak, aktoré té komuniteteve
fetare, pérfagésues té biznesit, prindér,
nxénés, dhe té gjithé aktorét e shoqérisé
civile pér té diskutuar mbi ¢éshtjet e
krimit. Kéto takime me qytetarét qé
moderohen nga drejtuesit e “trekéndéshit”
trajtojné problematika jetésore pér
komunitetet. M& tej, ai kérkoi qé té rritet
bashképunimi me kryepleqté dhe késhillin
e fshatit, duke ndihmuar né marrjen e
masave nga institucionet pér zgjidhjen e
problematikave té ndryshme. Ai vlerésoi
rolin parandalues té prokurorisé duke béré
referimin dhe regjistrimin e procedimeve
proaktive pérmes té cilave mund té
parandalohet krimi.

B Pérfagésues té shoqérisé civile
né Lezhé theksuan se éshté
e domosdoshme pérfshirja
e shogérisé civile né takimet
konsultuese té “trekéndéshit”
dhe kérkuan pér rritjen e besimit
té gytetaréve me Policiné. Ata
sensibilizuan pér shmangjen e
eksperiencave ku qytetarét nuk
ndihen té sigurté né komunikimin
me Policiné.

Bl Drejtori Shkollés “Gjovalin Gjadri”
dhe anétar i Késhillit Bashkiak
Lezhé shtoi pér nevojén e mbrojtjes
sé sinjalizuesve. Ai theksoi se nése
aktorét e “trekéndéshit” do té jené

-

NENTOR 2020



- PARTNERITET

LLOGARIDHENIE

BULETIN NR. 8 INTEGRITET -

bashképunues, krimi do té ulé
forcén e veté dhe do té dobésohet
para ligjit.

Bl Administratori né Njésiné
Bashkiake Zejmen ngriti
shqgetésimin e sigurisé rrugore pér
aksidentet me pasoja té rénda pér
kémbésorét dhe veté drejtuesit
e mjeteve. Ai kérkoi vendosjen e
kamerave né shkolla dhe né akse

rrugore qé pérbéjné rrezikshméri té
larté.

Né takimin e Lezhés té rinj té ndryshém
patén njé rol aktiv né diskutim duke
kérkuar nga institucionet e “trekéndéshit”
dhe né veganti nga Drejtori i Policisé
shtimin e patrullimit té zonave pérreth
shkollés, sidomos pér shkollat me katér
turne.

KALENDARI | AKTIVITETEVE NE KUADER TE PLANIT TE PERBASHKET
SHUMEAKTORIAL PER PARANDALIMIN E KRIMIT NE BASHKINE LEZHE

bashké menaxhim té
sistemit té kamerave

PROBLEMATIKA TITULLI | AKTIVITETIT INSTITUCIONI KOHA
DHE PRIORITETI PERGJEGJES

Siguria né Vlerésimi i efektivitetit Ekspert pérkatés DHJETOR
shkollé té sistemit aktual té té Policisé dhe 2020
(prioritet i kamerave té sigurisé bashkisé brenda

moderuar) dhe i mundésisé pér muajt Dhjetor béjné

njé raport vlierésues
pér té ja dérguar

midis bashkisé dhe titullaréve

Policiné

Krijimi i njé sistemi té Komisariati i 6-MUJORI |
integruar té monitorimit Policisé PARE 2021
té kamerave pér gytetin Prokuroria e Rrethit

e Lezhés Gjygésor

Bashkia Lezhé

Dérgimi i njé raporti
njé-mujor lidhur me
problematikat né ¢do
shkollé

Komisariati i PERIODIKE/
Policisé GDO MUA]J
Drejtoria Arsimore

Avokim pérvendosjen
e njé oficeri policie pér
shkolla me numér té
larté nxénésish

Komisariati i 6-MUJORI |
Policisé PARE 2021
Bashkia Lezhé

Drejtoria Arsimore




PROBLEMATIKA
DHE PRIORITETI

Fenomeni

i bullizmit
né shkollé
(prioritet i
moderuar)

TITULLI | AKTIVITETIT INSTITUCIONI KOHA
PERGJEGJES
Rritja e bashképunimit Bashkia Lezhé NE
midis institucioneve Prokuroria e Rrethit VAZHDIMESI
té “trekéndéshit” Gjyqgésor
dhe institucioneve Komisariati i
pérgjegjése pér Policisé Lezhé
zgjidhjen e problemeve Agjencia Shtetérore
té identifikuara e Kadastrés
Zbatimi i ligjit 20/ 2020 | Bashkia Lezhe NE
pér ¢éshtjet e pronésisé | Agjencia Shtetérore VAZHDIMESI
e Kadastrés
Nxitja e partneritetit Komisariati i Policisé | 6-MUJORI |
midis Policisé dhe (Sektori i policimit PARE 2021
strukturave komunitare/ | né komunitet)
ndérlidhésit komunitar Bashkia Lezhé&
(Késhilli i fshatit, OJF (World Vision &
Kryetari i fshatit) Krygi i kug)
Takime sensibilizuese Komisariati i 6-MUJORI |
dhe ndérgjegjésuese Policisé Lezhé PARE 2021
nga institucionet e Prokuroria e Rrethit
“trekéndéshit” né Gjygésor
shkolla Bashkia Lezhe
OJF (World Vision &
Krygi i kug)
Bashképunim midis Komisariati i NE
shkollés dhe OJF-ve qé Policisé Lezhé VAZHDIMESI
operojné né Lezhé pér Prokuroria e Rrethit
té mundésuar aktivitete Gjyqgésor
psiko sociale pérté OJF (World Vision &
rinjté Kryqi i kuq)
Forcimi i rolit té Drejtoria Arsimore NE
psikologut né shkolla VAZHDIMESI

pér té lehtésuar
barrierat né komunikim
midis nxénésve dhe
shkollés

PROBLEMATIKA
DHE PRIORITETI

Siguria rrugore
né Lezhé
(prioritet i
larté)

TITULLI | AKTIVITETIT INSTITUCIONI KOHA
PERGJEGJES

Evidentimi i zonave me Komisariati i DHJETOR

rrezikshméri té larté Policisé Lezhé 2020

pér siguriné rrugore Bashkia Lezhé

dhe bashképunimi

shuméaktorial pér té

ulur rrezikshmériné

Pérmirésimi i njé Komisariati i 3-MUJORI'|

sistemi vézhgues té Policisé Lezhé PARE 2021

kamerave né gytet Bashkia Lezhé

né ményré té vecanté

né zonat qé kané

rrezikshméri té larté pér

siguriné rrugore

Vendosja e shenjave té Komisariati i 3-MUJORI |

garkullimit horizontal Policisé Lezhé PARE 2021

dhe “policave té Bashkia Lezhe

shtriré” né zonat me

rrezikshméri té larté pér

siguriné rrugore

MBLEDHJA E KESHILLIT VENDOR

PER SIGURINE PUBLIKE LEZHE

Né datén 18 néntor 2020 u zhvillua

online mbledhja e Késhillit Vendor pér
Siguriné Publike né Bashkiné Lezhé me
pjesémarrjen e anétaréve té Késhillit
Bashkiak Lezhé&, Drejtorisé vendore té
Policisé, dhe Prokurorisé sé Rrethit. Gjaté
kétij takimi, u prezantua dhe dakordésua
mbi objektivat e cilésuara si prioritare

nga qytetarét e Lezhés. Drejtuesit e
institucioneve té “trekéndéshit” shprehen
gatishmériné pér zbatimin e planit.
Takimi u pérshéndet edhe nga Prefekti

i Lezhés, z. Gjokeé Jaku, i cili sugjeroi gé
plani té pérfshijé dhe njé miré-organizim
té detyrave dhe pérgjegjésive té Policisé
Bashkiake, me géllim gé kjo e fundit t’i vijé
né ndihmé Policisé sé Shtetit.

TAKIM KONSULTUES ME AKTORET E "TREKENDESHIT"

DHE QYTETARET, KURBIN

Né Kurbin pati shumé pjesémarrje nga té
rinj dhe nxénés té shkollave né Mamurras,
La¢ dhe Kurbin, kryetar fshatrash, drejtues
shkollash dhe OJF. Problematika mjaft
delikate té ngritura prej tyre u pérfshiné né
planin shuméaktorial pér parandalimin e
krimit pér Bashkiné Kurbin.

Kryetarja e Bashkisé Kurbin, Majlinda
Cara, theksoi se takimet me publikun
mundésojné njé pamje mé té ploté

té situatés né qytet dhe mundésojné
politika dhe nisma gé i pérgjigjen mé miré
nevojave té qytetaréve. Kryetarja shtoi se
secili nga institucionet e “trekéndéshit”
duhet té angazhohet pér té mbajtur
bashképunimin shuméaktorial dhe pért’u
angazhuar né zgjidhjen e problematikave
té qytetaréve. Ajo u shpreh e gatshme

pér mbajtjen e takimeve periodike me
institucionet dhe grupet e interesit dhe

i béri thirrje strukturave vendore té jené
pjesé aktive e ngritjes sé problematikave
nga qytetarét.

Drejtues i Policisé Lezhé z. Zef Laska,
dhe Drejtuesi i prokurorisé z. Arben Nika
mbéshtetén kryetaren né kété gasje dhe
bén thirrje pér mé shumé bashképunim
duke theksuar se siguria publike éshté
njé ¢éshtje gé i takon gjithsecilit prej
institucioneve té “trekéndéshit” dhe pér
kété arsye éshté e nevojshme gé té gjithé
aktorét té jené té bashkuar.

LLOGARIDHERA
PUBLIE

PARANDALIMA
EXRMT

Grupe té rinjsh té shkollave t&€ mesme né
Kurbin, La¢ dhe Mamurras, pjesémarrés
né takimin konsultues, ngritén shumé
shgetésime né lidhje me problematikén e
sigurisé né shkolla, pérdorimit té drogés,
dhe sigurisé rrugore.

Nga drejtuesit e shkollave u kérkua
zgjerimi i numrit té shkollave si gendér
komunitare.

Nga shumica e té rinjve té pranishém né
takim u kérkua mé shumé puné pér té
ndryshuar imazhin e gytetit.

-

PROBLEMATIKA DHE | TITULLI | AKTIVITETIT INSTITUCIONI
PRIORITETI PERGJEG)ES

Rritja e besimit
té ndérsjellét té
Policisé me grupet
e interesit dhe
qytetarét (pér
pérmirésimin

e denoncimit
apo dhénien e
informacionit)
(prioritet i
moderuar)

1. Pérmirésimi i komunikimit té ¢do
institucioni né ményré periodike

me qytetarét (sipas specifikave té
secilit prej institucioneve) kjo mund

té arrihet edhe pérmes takimeve té
caktuara sipas grupit té interesit dhe
problematikés

2. Reagim i shpejté dhe transparent
ndaj shkeljeve ligjore pér té

rritur besimin e qytetaréve ndaj
institucioneve publike

3. Takime periodike té strukturave té
komisariatit me kryetarét e fshatrave
(pér kéto takime koordinohet

me Bashkiné pér té mos krijuar
mbingarkesé)

4. Né takimet e zhvilluar nga punonjésit
e Policisé né komunitet duhet té kihet
parasysh kontakti jo vetém me kryetarin
e fshatit por edhe me késhillin e fshatit

Komisariati i Policisé
Kurbin

Bashkia Kurbin
Prokuroria e Rrethit
Gjygésor

Drejtoria Arsimore
Grupet e interesit
Shkollat

Ndryshimi i imazhit
té qytetit ndaj té
rinjve (prioritet i
moderuar)

1. Takime té hapura té komunitetit né
shkollé me prezencén e mésuesve,
prindérve, nxénésve

2. Bashképunim midis shkollés dhe
OJF-ve g€ operojné né Kurbin pér té
mundésuar aktivitete psiko-sociale pér
té rinjté

3. Krijimi i fushatave ndérgjegjésuese
té iniciuara nga veté té rinjté pér
ndryshimin e imazhit té qytetit té tyre
4. Promovimi i rasteve té suksesshme
né komunitet nga OJF-té né
bashképunim me gytetarét

5. Emisione televizive nga media lokale
dhe kombétare

Bashkia Kurbin
Drejtoria arsimore
Shkollat

OJF-té

Media




PROBLEMATIKA DHE
PRIORITETI

Kultivimi i biméve
narkotike (prioritet
i larté)

TITULLI | AKTIVITETIT

INSTITUCIONI
PERGJEGJES

1. Hartezimi i zonave me risk té larté
pér kultivimin e kanabis dhe njé bazé
té dhénash té individéve té pérfshiré né
vite

2. Sensibilizimi i komuniteteve né zona
me risk té larté

3. Komunikimi publik nga ana e Policisé
pér territoret né té cilat jané kultivuar
bime narkotike

4. Pérmirésimi i njé sistemi vézhgues
té kamerave né qytet né ményré té
vecanté né zonat e “nxehta”/ hotspote
5. Puna operative e Policisé né forma
dhe ményra té ndryshme pér té goditur
grupet kriminale

6. Ndjekja né vazhdimési té dinamikés
sé lévizjes dhe ndryshimit té zonave

té “nxehta” pér kultivimin e biméve
narkotike

Bashkia Kurbin
Komisariati i Policisé
Kurbin

